
So, jetz khönntis denn uufwärts go
mitam schwizzarischa Schpitza-
schport. A Schtudiakhommissioon
hätt ussagfunda, daß a Schportlar-
Rekhrutaschual nitt zrichtiga wää¬

ri, daß as abar in jeedara Rekhru-
taschual an Atleetazuug ggee sölli.
Das isch noch miinara Mainig a

priima Idee. Ma khan zletschta-
mend nitt jeedam Hammarwörfar
zuamuata, daß är nääbat ama
gwöönlihha Schlossarrekhrut hää-
ramarschiart. Odar daß a gwöönlihha

Purscht, wo no nia uff
Schlittschua gschtandan isch, nääbat

ama Iishokhej-Intarnazionaala
dar Schpatz aabatruckha muaß. Au
ischas sihhar, daß a Schnällöüfar
khompleet uss dar Form khejt,
wenn är nääbat ama Khamaraad

schüüßa muaß, won abitz Platt-
füaß hätt.
Wia gsaid, i finda dia Schpeziaal-
züüg in da Rekhrutaschuala uus-
gezaichnat. Ma sötti abar dia Äx-
trazüüg no aswia witar uusbaua.
Zum Bejschpiil a Schpezialzuug für
Handorglaschpiilar, an andera für
Linkhshendar. Dia Linkhshendar
khriaghtandi denn Schpeziaal-
gweer, mitam Rigal uff dar lingga
Sitta, und zBajonett törftands
eersch no uff dar rächta Sitta trää-
ga und selbvarschtentli au mit dar
lingga Hand salutiara. Denn müaßti

miar no a Zuug häära mit Rekhru-
ta, wo übar hundart Khilo schwäär
sind. Darsäbb Zuug törfti immar
ganz gmüatli ummatschaana und
dar halb Taag go zualuaga, wia
dar Atleetazuug tränniart. Khlaar,
a Zuug Büacharlääsar teeti au uuf-
schtella. Dia khönntandi iarni Re-
khrutaschual in dar Zentralbiblio-
teekh absolwiara. Wenns nöötig si

sötti, khönntandi natüürli au alli
Schweißfuaß-Rekhruta in ai Grup-
pa zemmagfaßt wärda - abar witar

törfti ma noch miinara Mainig
dSchpezialisiararej nitt triiba.

